
RAQAMLI SPORT 
PEDAGOGIKASI VA BO‘LAJAK 

JISMONIY TARBIYA 
O‘QITUVCHILARINING 

KASBIY KOMPETENTLIGINI 
RIVOJLANTIRISH OMILLARI

Matvapayev Azizbek Gaibnazar o‘g‘li
Abu Rayhon Beruniy nomidagi Urganch davlat universiteti,

“Yakka kurash” kafedrasi dotsenti, pedagogika fanlari nomzodi

Annotatsiya: Ushbu maqolada raqamli sport pedagogikasi va bo‘lajak jismoniy tarbiya o‘qituvchilarining kasbiy kompe-
tentligini rivojlantirishda o‘quvchilarning harakat faolligini kuzatish, mashqlar bajarilish texnikasini video orqali tahlil qilish, 
individual rivojlanish ko‘rsatkichlarini qayd etish, elektron portfolio yuritish va mustaqil mashg‘ulotlar bo‘yicha kompeten-
tlik diagnostik, differensial, inklyuziv, refleksiv, kommunikativ, raqamli va sog‘lomlashtiruvchi komponentlarning integrat-
siyasi asosida shakllanadi.

Kalit so‘zlar: kompetentlik, adaptiv sport, mentorlik, raqamli texnologiyalar, diagnostik, differensial, inklyuziv, refleksiv, 
kommunikativ, raqamli va sog‘lomlashtiruvchi.
Abstract: In this article, digital sports pedagogy and the development of professional competence of future physical edu-
cation teachers are formed based on the integration of diagnostic, differential, inclusive, reflexive, communicative, digital 
and health-improving components, including monitoring students’ motor activity, analyzing exercise techniques via video, 
recording individual development indicators, maintaining an electronic portfolio, and independent training.

Key words: competence, adaptive sports, mentorlike, digital technologies, diagnostic, differential, inclusive, reflexive, 
communicative, digital and health-promoting.
Аннотация: В данной статье цифровая спортивная педагогика и развитие профессиональной компетентности 
будущих учителей физической культуры формируются на основе интеграции диагностического, дифференциро-
ванного, инклюзивного, рефлексивного, коммуникативного, цифрового и оздоровительного компонентов, включая 
мониторинг двигательной активности учащихся, анализ техники выполнения упражнений с помощью видеоза-
писи, регистрацию показателей индивидуального развития, ведение электронного портфолио и самостоятельную 
подготовку.

Ключевые слова: компетентность, адаптивный спорт, тренерская работа, цифровые технологии, диагностика, 
дифференциальная диагностика, инклюзивность, рефлексивность, коммуникативный подход, цифровые техно-
логии и пропаганда здорового образа жизни.

KIRISH
Raqamli sport pedagogikasi ham bo‘lajak jismoniy tarbiya o‘qituvchilarining kasbiy kompetentligini 

rivojlantirishda alohida o‘rin tutadi. Raqamli texnologiyalar yordamida o‘quvchilarning harakat faolligini kuza-
tish, mashqlar bajarilish texnikasini video orqali tahlil qilish, individual rivojlanish ko‘rsatkichlarini qayd etish, 
elektron portfolio yuritish va mustaqil mashg‘ulotlar bo‘yicha tavsiyalar berish mumkin. Biroq raqamli vositalar 
pedagogning o‘rnini bosmaydi; ular pedagogik qarorni asoslashga yordam beruvchi metodik imkoniyat sifatida 
qaralishi kerak.

Sport mentorligi bo‘lajak jismoniy tarbiya o‘qituvchilarining kasbiy shakllanishida samarali yo‘nalishlardan 
biridir. Mentorlik oddiy maslahat berish emas, balki tajribali pedagog yoki murabbiyning talaba bilan maqsadli 
ishlashi, uning kasbiy qiyofasini shakllantirishi, metodik qarorlar qabul qilishga o‘rgatishi va kasbiy qadriyatlarni 
singdirishidir. Sport sohasida mentorlikning ahamiyati yanada yuqori, chunki jismoniy tarbiya o‘qituvchisi 
nafaqat bilim beruvchi, balki namuna ko‘rsatuvchi, ruhlantiruvchi va tarbiyalovchi shaxsdir.

Kasbiy identifikatsiya ham mazkur jarayonning muhim jihatlaridan hisoblanadi. Bo‘lajak jismoniy tarbiya 
o‘qituvchisi o‘zini faqat “sport mashqlarini o‘rgatuvchi” sifatida emas, balki sog‘lom avlod tarbiyasiga mas’ul 
pedagog, o‘quvchi shaxsining jismoniy va irodaviy rivojlanishini qo‘llab-quvvatlovchi mutaxassis sifatida angla

ganda, uning kasbiy pozitsiyasi mustahkamlanadi. Kasbiy identifikatsiya kuchli bo‘lgan pedagog o‘z faoliyatiga 
mas’uliyat bilan yondashadi, tashabbus ko‘rsatadi va dars mazmunini hayotiy ehtiyojlar bilan bog‘lay oladi.

Xorijiy tajribalar tahlili ham mazkur masalaning dolzarbligini tasdiqlaydi. Finlandiya tajribasida jismoniy 
tarbiya sog‘lom hayot, o‘quvchi farovonligi va individual rivojlanish bilan bog‘liq holda tashkil etiladi. Bu yerda 
dars jarayonida raqobatdan ko‘ra ishtirok, sog‘lom harakat va o‘zini yaxshi his qilish tamoyillariga e’tibor kuchli. 
Kanada tajribasida inklyuziv jismoniy tarbiya va moslashtirilgan sport faoliyatiga alohida ahamiyat beriladi. 
O‘quvchilarning turli ehtiyojlarini hisobga olish, jamoaviy hamkorlik va xavfsiz muhit yaratish asosiy mezon-
lardan biri hisoblanadi. Yaponiya tajribasida jismoniy tarbiya intizom, jamoaviylik, mehnatsevarlik va milliy 
tarbiya bilan uyg‘unlashgan holda olib boriladi. Janubiy Koreyada esa raqamli texnologiyalar, sog‘lomlashtirish 
dasturlari va sport infratuzilmasidan samarali foydalanish bo‘lajak pedagog tayyorgarligiga ta’sir ko‘rsatmoqda.

MAVZUGA OID ADABIYOTLAR SHARHI
V.A. Slastenin pedagogik kompetentlikni o‘qituvchining kasbiy-pedagogik vazifalarni ijodiy hal etishi, shaxs 

rivojlanishini qo‘llab-quvvatlashi va ta’lim jarayonida maqsadga muvofiq ta’sir ko‘rsata olishi bilan bog‘laydi.1 
Bu fikr jismoniy tarbiya o‘qituvchisi faoliyatiga tatbiq etilganda, pedagog faqat mashg‘ulot tashkilotchisi emas, 
balki o‘quvchining shaxsiy rivojlanish yo‘lini kuzatuvchi, qo‘llab-quvvatlovchi va to‘g‘ri yo‘naltiruvchi mutaxassis 
sifatida namoyon bo‘ladi.

O‘zbek pedagogik qarashlarida ham ta’lim jarayonini shaxs kamoloti bilan bog‘lash ustuvor yo‘nalishlardan 
biri hisoblanadi. A.R. Xodjaboyev, I.A. Xusanov va U.N. Nishonaliyev kasbiy ta’lim metodologiyasida bo‘lajak 
mutaxassis tayyorgarligini nazariy bilim, amaliy faoliyat va shaxsiy sifatlar uyg‘unligi sifatida talqin etadilar.2 Bu 
yondashuv jismoniy tarbiya o‘qituvchisi tayyorgarligida ham muhim: talaba sport texnikasini bilishi, uni o‘rgata 
olishi, o‘quvchi shaxsini tushunishi, xavfsiz va tarbiyaviy muhit yarata olishi kerak.

Shunday qilib, adaptiv sport-pedagogik kompetentlik bo‘lajak jismoniy tarbiya o‘qituvchisining kasbiy 
kompetentligini yangi mazmunda tushuntirish imkonini beradi. Ushbu kompetentlik diagnostik, differensial, 
sog‘lomlashtiruvchi, inklyuziv, raqamli, refleksiv va mentorlik faoliyati bilan boyitilgan yaxlit kasbiy sifatdir. Uning 
shakllanishi shaxsga yo‘naltirilgan yondashuvning amaliy natijasi sifatida namoyon bo‘ladi. Bunday yondashuv 
orqali jismoniy tarbiya darsi faqat jismoniy mashqlar majmuasi emas, balki o‘quvchi shaxsining sog‘lom, irodali, 
faol va ijtimoiy moslashgan inson sifatida kamol topishiga xizmat qiluvchi pedagogik maydonga aylanadi.

TADQIQOT METODOLOGIYASI
Tadqiqot jarayonida tizimli, kompetensiyaviy va qiyosiy-tahliliy yondashuvlardan foydalanildi. Mavzuga 

oid pedagogik, psixologik hamda ilmiy-metodik adabiyotlar o‘rganilib, raqamli sport pedagogikasi va bo‘lajak 
jismoniy tarbiya o‘qituvchilarining kasbiy kompetentligini rivojlantirish omillari nazariy jihatdan tahlil qilindi. 
Shuningdek, xorijiy va mahalliy tajribalar qiyosiy tahlil asosida o‘rganilib, adaptiv sport-pedagogik kompetent-
likning tarkibiy komponentlari aniqlashtirildi. Tadqiqotda ilmiy manbalarni umumlashtirish, tahlil qilish va sintez 
qilish metodlaridan foydalanildi.

TAHLIL VA NATIJALAR
Bo‘lajak jismoniy tarbiya o‘qituvchisining kasbiy kompetentligini rivojlantirish jarayoni murakkab va ko‘p 

omilli tizim hisoblanadi. Mazkur jarayonda talabaning nazariy bilimlarni o‘zlashtirishi, amaliy ko‘nikmalarni 
shakllantirishi, kasbiy qadriyatlarni anglab yetishi hamda pedagogik faoliyatga nisbatan ongli munosabatni 
rivojlantirishi muhim ahamiyat kasb etadi. Shuning uchun ham adaptiv sport-pedagogik kompetentlikni shakl-
lantirish faqat alohida fanlarni o‘qitish orqali emas, balki yaxlit pedagogik muhit, maqsadli metodik ta’minot va 
uzviy amaliy faoliyat orqali amalga oshiriladi.

Jismoniy tarbiya o‘qituvchisining kasbiy faoliyati o‘z mohiyatiga ko‘ra doimiy ravishda o‘zgarib turadigan 
vaziyatlar bilan bog‘liq. Har bir sinfning jismoniy tayyorgarlik darajasi, har bir o‘quvchining sog‘lig‘i, qiziqishi, 
sportga munosabati hamda psixologik holati turlicha bo‘ladi. Shu sababli pedagog har bir vaziyatni oldindan 
belgilangan sxema asosida emas, balki mavjud sharoitga mos ravishda hal qilishi lozim. Bu esa moslashuv
chan fikrlash, vaziyatli tahlil va tezkor pedagogik qaror qabul qilish qobiliyatini talab etadi.

Tadqiqot natijalari shuni ko‘rsatadiki, bo‘lajak jismoniy tarbiya o‘qituvchilarida adaptiv kompetentlikning 
rivojlanish darajasi ko‘p jihatdan ularning pedagogik amaliyot davridagi faoliyatiga bog‘liq bo‘ladi. Nazariy 
mashg‘ulotlarda olingan bilimlar real pedagogik muhitda sinovdan o‘tadi. Aynan amaliyot jarayonida talaba 
o‘quvchilar bilan ishlashning murakkab jihatlarini anglay boshlaydi, o‘zining kuchli va zaif tomonlarini aniqlaydi 
hamda kasbiy o‘sish ehtiyojini his qiladi.

1	 Сластенин В.А., Исаев И.Ф., Шиянов Е.Н. Педагогика. – Москва: Академия, 2008. – С. 221–228.
2	 Ходжабоев А.Р., Хусанов И.А., Нишоналиев У.Н. Касбий таълим методологияси. – Тошкент: ТДПУ, 2006. – Б. 47–56.

Bu jarayonda refleksiya alohida o‘rin tutadi. Refleksiya orqali talaba o‘z faoliyatini baholaydi, muvaffaqiyat 
va kamchiliklarini aniqlaydi, kelgusidagi faoliyatini rejalashtiradi. Pedagogik refleksiya kasbiy rivojlanishning 
ichki mexanizmi hisoblanadi. O‘z faoliyatini tahlil qila oladigan pedagog kelajakda ham o‘z ustida ishlashga 
moyil bo‘ladi. Aksincha, refleksiya yetarli shakllanmagan holatda pedagogik faoliyat stereotiplarga asoslanib 
qolishi mumkin.

Kasbiy kompetentlikni rivojlantirishda sport mentorligining ham ahamiyati katta. Tajribali murabbiy va peda-
goglar bilan hamkorlik qilish talabalarning kasbiy dunyoqarashini kengaytiradi. Mentorlik jarayonida talabalar 
sport mashg‘ulotlarini tashkil etish, jamoani boshqarish, motivatsiyani shakllantirish va pedagogik muammolarni 
hal qilishning amaliy tajribalarini o‘zlashtiradilar. Bu esa nazariya va amaliyot integratsiyasini ta’minlaydi.

1-jadval: Adaptiv sport-pedagogik kompetentlikning tarkibiy ko‘rsatkichlari
Komponent Mazmuni Shakllanish natijasi

Diagnostik kompetentlik O‘quvchilarning jismoniy rivojlanish 
darajasini aniqlash

Individual yondashuvni amalga 
oshirish

Differensial kompetentlik Mashg‘ulotlarni imkoniyatlarga 
moslashtirish

Har bir o‘quvchi uchun qulay ta’lim 
muhiti

Inklyuziv kompetentlik Maxsus ehtiyojli o‘quvchilar bilan 
ishlash Ta’limning inklyuzivligini ta’minlash

Refleksiv kompetentlik O‘z faoliyatini baholash va 
takomillashtirish Kasbiy o‘sishga erishish

Raqamli kompetentlik AKT va raqamli vositalardan foydalanish Ta’lim samaradorligini oshirish

Sog‘lomlashtiruvchi kompetentlik Sog‘lom turmush madaniyatini 
shakllantirish

O‘quvchilarning salomatligini 
mustahkamlash

Kommunikativ kompetentlik Pedagogik muloqotni samarali tashkil 
etish Ijobiy psixologik muhit yaratish

Jadvalda keltirilgan komponentlar adaptiv sport-pedagogik kompetentlikning yaxlit tuzilishini ifodalaydi. 
Mazkur komponentlarning har biri alohida ahamiyatga ega bo‘lishiga qaramay, ular o‘zaro uzviy bog‘langan 
holda namoyon bo‘ladi. Masalan, diagnostik kompetentlik shakllanmagan pedagog differensial yondashuvni 
to‘liq amalga oshira olmaydi. Chunki o‘quvchilarning real imkoniyatlari aniqlanmasdan turib, ularga mos 
topshiriqlarni tanlash mushkul.

Shuningdek, refleksiv kompetentlik boshqa barcha komponentlarning rivojlanishini ta’minlovchi ichki 
mexanizm sifatida namoyon bo‘ladi. Pedagog o‘z faoliyatini tahlil qilgan sari metodik xatolarini anglaydi va 
ularni bartaraf etishga intiladi. Bu esa kasbiy mahoratning muntazam rivojlanib borishiga xizmat qiladi.

Raqamli kompetentlik zamonaviy ta’lim sharoitida yangi mazmun kasb etmoqda. Bugungi kunda jismoniy 
tarbiya mashg‘ulotlarini videotasvirga olish, harakat texnikasini tahlil qilish, o‘quvchilarning jismoniy rivojlanish 
ko‘rsatkichlarini elektron bazalarda yuritish keng qo‘llanilmoqda. Shu sababli bo‘lajak jismoniy tarbiya o‘qituv
chilari raqamli vositalardan foydalanish ko‘nikmalariga ham ega bo‘lishlari zarur.

Kasbiy kompetentlikning rivojlanishi bevosita kasbiy identifikatsiya bilan bog‘liq. Kasbiy identifikatsiya 
shaxsning o‘zini muayyan kasb vakili sifatida anglashi, ushbu kasbning qadriyatlarini qabul qilishi va o‘z faoli-
yatini shu qadriyatlar asosida tashkil etishidir.

Bo‘lajak jismoniy tarbiya o‘qituvchisida kasbiy identifikatsiya odatda bir necha bosqichlarda shakllanadi. 
Dastlabki bosqichda talaba kasb haqida umumiy tasavvurga ega bo‘ladi. Keyingi bosqichda nazariy bilimlar va 
amaliy mashg‘ulotlar orqali kasbning mohiyatini chuqurroq anglay boshlaydi. Pedagogik amaliyot davrida esa 
o‘zini real pedagogik faoliyat subyekti sifatida his etadi. Yakuniy bosqichda esa kasbiy qadriyatlar shaxsning 
ichki e’tiqodiga aylanadi.

Kasbiy identifikatsiyaning rivojlanganligi pedagogning kasbga sadoqati, tashabbuskorligi va innovat-
sion faoliyatga tayyorligida namoyon bo‘ladi. O‘z kasbini qadrlaydigan pedagog o‘z ustida ishlashga, yangi 
metodlarni o‘rganishga va ta’lim sifatini oshirishga intiladi.

Finlandiya ta’lim tizimida jismoniy tarbiya fanining asosiy vazifasi sport natijalariga erishish emas, balki 
sog‘lom hayot tarzini shakllantirishdan iborat. Maktablarda o‘quvchilarning individual ehtiyojlari hisobga olinadi 
va har bir bolaning muvaffaqiyat hissini boshdan kechirishi uchun sharoit yaratiladi. Bu yondashuv adaptiv 
sport-pedagogik kompetentlik tamoyillariga yaqin hisoblanadi.

Kanadada esa “Physical Literacy” konsepsiyasi keng qo‘llaniladi. Ushbu konsepsiya insonning butun hayoti 
davomida jismoniy faollikni saqlab qolishga tayyorligini shakllantirishga qaratilgan. Bu yerda jismoniy tarbiya 
nafaqat sport mahoratini rivojlantirish, balki sog‘lom turmush tarzini qaror toptirish vositasi sifatida qaraladi.

Yaponiya tajribasida jismoniy tarbiya axloqiy tarbiya bilan uzviy bog‘langan. Sport mashg‘ulotlari davo-
mida intizom, hurmat, jamoaga sodiqlik va mas’uliyat kabi sifatlar shakllantiriladi. Bu holat sportning tarbiyaviy 
imkoniyatlarini keng namoyon etadi.

Janubiy Koreyada esa raqamli sport pedagogikasi jadal rivojlanmoqda. Maktablarda raqamli monitoring 
tizimlari, sport simulyatorlari va interaktiv o‘quv platformalaridan foydalanish keng tarqalgan. Natijada o‘quv
chilarning jismoniy rivojlanish ko‘rsatkichlarini aniq kuzatish va individual tavsiyalar berish imkoniyati yaratilgan.

XULOSA VA TAKLIFLAR
Yuqoridagi tahlillar shuni ko‘rsatadiki, adaptiv sport-pedagogik kompetentlik bo‘lajak jismoniy tarbiya o‘qi

tuvchisining zamonaviy kasbiy qiyofasini tavsiflovchi yangi pedagogik kategoriya sifatida namoyon bo‘lmoqda. 
Mazkur kompetentlik diagnostik, differensial, inklyuziv, refleksiv, kommunikativ, raqamli va sog‘lomlashtiruvchi 
komponentlarning integratsiyasi asosida shakllanadi. Uning rivojlanishi shaxsga yo‘naltirilgan ta’lim tamoyilla
rining amaliy ifodasi bo‘lib, pedagogning kasbiy moslashuvchanligi va innovatsion faoliyatini ta’minlaydi.

Foydalanilgan adabiyotlar ro‘yxati:
1.	 Сластенин В.А., Исаев И.Ф., Шиянов Е.Н. Педагогика. - Москва: Академия, 2008. - С. 221-228.
2.	 Ходжабоев А.Р., Хусанов И.А., Нишоналиев У.Н. Касбий таълим методологияси. - Тошкент: ТДПУ, 2006. - Б. 

47-56.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.02

13.00.03

13.00.04

13.00.05

13.00.06

13.00.07

13.00.09

07.00.00

19.00.00

01.00.00

10.00.00

11.00.00

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


